Ölkəmizin qərb bölgəsində erkən yay fəslindən başlayaraq bitki örtüyü nisbətən qurumağa başlayır. Odur ki, fermerlər may ayının axırlarından sentyabrın sonunadək qo​yun sürülərini, subay, dişi və kökəlmə məq​sədilə seçilmiş qaramalın cavanlarını, az miqdarda olan sağmal inəkləri dağ otlağına köçürürlər.


Yaylaq şəraitində sağmal inəklərin illik süd məhsulunun 50 %-dən çoxu sağılır, qaramal cavanları yüksək keyfiyyətli çəki artımı verir və qoyunların yun örtüyü sürətlə inkişaf edir. Göründüyü kimi, yaylaq şə​rai​tində ucuz başa gələn məhsullar əldə edil​məklə yanaşı, iqtisadi cəhətdən faydalı gəlir əldə edilir. Bunun başlıca səbəbi ondan iba​rət​dir ki, yaylıq otlaqlarında saf dağ havası, vi​taminlərlə zəngin olan yüksək keyfiyyətli yaşıl ot qarışıqları, təmiz bulaq suları və ultrabənövşəyi günəş şüaları heyvanların sağlamlığına və onların yaxşı inkişaf etməsinə müsbət təsir göstərir. Yaylaq otlaqlarının əksəriyyəti kimyəvi tərkibinə, qidalılıq dəyərinə və həzm olunmasına görə qış düzənlik otlaqlarından öz üstünlüyü ilə fərqlənirlər. Yaylaq otlarında həzm olunan protein, yağ, vitaminlər çox olmaqla, bütün növ heyvanlar tərəfindən çox iştah ilə yeyilir və yaxşı həzm olunur.

Otlaq şəraitində heyvanların düzgün yemləndirilməsi daimi olaraq fermerlərin diqqət mərkəzində olmalıdır. Bundan əlavə otlaq şəraitinin ot örtüyü və su təminatı nəzərdən keçirilməlidir.
Heyvanları otlağa buraxmazdan əvvəl hökmən baytarlıq müayinəsindən ke​çi​rilməli, dırnaqları kəsilib təmizlənməli, buy​nuzlarının iti ucları mişarlanıb hamar​lan​ma​lıdır. Yaylaqlarda heyvanlar sistemli ota​rıl​malıdır, əks halda keyfiyyətli bitkilər və otlağın məhsuldarlığı azalır ki, bu da hey​van​ların qida maddələrə olan tə​lə​ba​tını ödə​mir. Bu isə istənilən məhsulu əldə et​məyə mənfi təsir edir. Sistemsiz otarmada otlağın məhsuldarlığı azalır ki, bu da heyvanların qidalı maddələrə olan tələbatını ödəmir. Bu isə istənilkən məhsulu əldə etməyə pis təsir edir.

Heyvanları sistemli otarmaq məq​sə​dilə otlaqlardan daimi olaraq səmərəli is​ti​fadə olunmalıdır. Otlaq hissələrlə, yəni növ​bə ilə otarıldıqda otlağa olan tələbata 20-30 % qənaət edilir. Sistemli otarmada inəklərin süd məhsuldarlığı 20-23 %, cavan qaramalın çəki artımı 25-30 %, qoyunların çəki artımı 15-18 %, yunun uzanması isə 20-25 % artır.

Yaylaqda olan heyvanların yerlərini tez-tez dəyişdirməklə otlaqların yaxşı​laş​ma​sı​​na​ nail olunur. Belə ki, bu tədbir torpaq sa​hə​sinin peyinlə münbitləşdirir ki, nəticədə örüş sahəsinin ot məhsuldarlığı artır.

Təcrübələr göstərir ki, yaylaq ot​laq​la​rından daha çox istifadə etdikdə hey​van​lar tərəfindən çox həvəslə yeyilən yaxşı bitkilərin miqdarı azalır. Bunun qarşısını almaq üçün yaylaq otlaqları növbəli istifadə olunmaqla yanaşı, dağ şəraitində yetişdirilən bitkilərin toxumlarının səpilməsi məslə​hət​dir. Yaylaqda yağan yağışlar torpaqda olan mineral maddələri yuyub aparır. Odur ki, yaylaq otlaqlarına mineral gübrələrin veril​məsi vacibdir.

Fermerlər bilməlidirlər ki, otlaq şəraitində heyvanları yalnız yaşıl otla yem​lə​mək olmaz. Odur ki, heyvanlara əlavə ola​raq qüvvəli yemlər də verilməlidir. Sağmal inəklərə əlavə olaraq qüvvəli yemlərin ve​ril​məsi onların süd məhsul​dar​lı​ğın​dan asılıdır. Gündə 6-10 kq süd verən inəklərə 1 kq, gündə 11-15 kq süd verən inəklərə 1,5 kq və 15 kq-dan artır süd verən inəklərə isə 2 kq qüv​vəli yem verilməlidir. Bu məqsədlə on​lara qarışıq yem, arpa yarması, çiyid cecəsi, dənəvər yem verilməsi məsləhətdir. Qüvvəli yemlərin gündəlik normasının yarısı səhər və yarısı isə axşam sağımından sonra verilməlidir. İnəklərə verilən əlavə qüvvəli yem onların yaxşı süd verməsinə və südün yağlılığının artmasına səbəb olur.

Sağmal inəklər gündə orta hesabla 55-65 litr su ilə təmin olunmalıdır.

Yaylaq şəraitində buzovlara xüsusi qulluq edilməlidir. Onların köpmə hallarının qarşısını almaq üçün səhərlər onlara az miqdarda quru ot yedizdirilməsi məsləhətdir. Buzovlar 2-3 saat dincəldikdən və otların şehi çəkildikdən sonra otlağa buraxılmalıdır. Onlara yaşından asılı olaraq gündə 100-200 qr qüvvəli yem verilməsi məsləhətdir. Belə olduqda buzovlarda yüksək çəki artımı əldə edilə bilər.

Qaramal cavanlarının yaylaq şə​rai​tində kökəldilməsi iqtisadi cəhətdən çox fay​da​lıdır. Kökəldilmə üçün sıx və yaxşı örtüyü olan otlaqlar ayrılmalıdır. Gün ərzində ca​van qaramala otlaq dövründə (əlavə) 2 dəfə 600-800 qr. qüvvəli yemlər verilməli, 13 saat otarılmalı, 3 dəfə suvarılmalı və 3 dəfə isə istirahəti təşkil olunmalıdır.

Otlaq şəraitində qoyunların yem payının 85-90 %-ni yaşıl bitki yemləri və 10-15 %-ni qüvvəli yemlər təşkil edir.

Yaylaq şəraitində ki, qidalı mad​də​lər​lə zəngin ot örtüyünə malik yaxşı ot​​lağın ol​ma​sı, təmiz hava, saf su, fəal hə​rə​kət hey​van​ların fizioloji vəziyyətini yax​şı​laş​​​dırır.

Ümumiyyətlə yaylaqda heyvanların saxlanılmasına çox az vəsait sərf edilir. Bu da fermer təsərrüfatının rebtabelli işləməsi ilə nəticələnir.            

